
La dek unu ŝipanoj de la Maŭricia petrolŝipo, Tris-

ta Star, pli kaj pli malfacile regis la manovrojn. La 

veterkondiĉoj estis tiel teruraj pro la ciklono Bat-

sirai: ventego de forteco 10 kaj ondegoj ĝis 12 

metroj altaj! La maristoj decidis lanĉi signalojn de 

senhelpeco. Sed la apudmara helpo ne povis su-

fiĉe rapide interveni. Sekve, la Trista Star devojiĝis 

kaj grundis ĉe la suda marbordo de nia insulo je la 

3a de februaro. Ĝis nun ĝi ankoraŭ troviĝas tie. 

Petrolŝipo ŝiprompiĝis ĉe la marbordo de Reunio. 

Maggy Combot 

Feliĉe ke la ŝipo marveturis malplena. Oni evitis 

grandan katastrofon, riskon de poluado. Imagu 

petrolon sur la plaĝoj!  

La petrolŝipo atendas decidon, ĉar ĝi ne plu ka-

pablas navigi pro breĉo de 3 metroj en la maŝi-

nejo. 

Ĉu trenŝipo remorkos ĝin aŭ ...? 

Hura! Oni savis la tutan skipon. Neniu estis vundita. 

